
نەبوونی بەرنامەو پرۆگرامی كشتوكاڵی كۆمەڵگایەكی بێ 
بەرهەمی لێكەوتەوە

17 ساڵ بەس نەبوو بۆ ئاوەدانكرنەوەی گوندەكان، 6 ساڵ زۆر 
نەبوو بۆ دەربازبوون لە گەماڕۆی ئابووری و بێ بەرهەمی ؟، كێن 
ئەوانەی سیاسەت و پرۆگرامی پێشخستنی كشتوكاڵی دادەڕێژن 
؟ ئایا ئەو پرسیارەیان لە خۆیان كردووە، چی وایكرد لە كوردستان 
كەرتی كش������توكاڵی ئیفلیج بكات؟ دوای ئەوەی رێژەی كەرتی 
كش������توكاڵی لە ئابووری نیش������تمانی 60 % دانرابوو، لە كاتێكدا 
لە كوردستانی باش������ور 6ملیۆن دۆنم زەوی بەكەڵكی كشتوكاڵ 
دێت، كوردستان لە هەرێمێكی بەرهەمهێنەوە بۆ هێنراوی گەنم و 
ئارد بەلكێش كرا، تەنانەت لە س������ەرەتای هەشتاكان  70-75%ی 
سەرجەم بەرهەمی نیشتمانی عێراق لە چوار پارێزگای كوردستان 
بوو، ئەمڕۆ 0،003 %ی زەوییەكانی كوردستان بۆ چاندنی گەنم 
سودی لێوەرگیراوە، دكتۆر كەمال خەیات لە پەرتووكی ئابووری 
كشتوكاڵدا دەڵێت : ) لە هەشتاكان 600 گوندو 60 هەزار كەس لە 

رۆشنبیری) ئیستراد( و پشت بەستن بە 
پاشكەوتەی بیانی

  بەرهەمی خۆماڵیمان بۆدروستكردنی دۆڵمەیەك 
نییە

  كوردس���تان بە كش���توكاڵ ناسراو بوو، كەچی 
تەماتەو بیازو توور لە دەرەوە دەهێنین 

  ئای���ا كۆمەڵگایەك���ی بەكارهێ���ن ئومێ���دی 
پێشخستنی لێدەكرێت؟

 لە 1974 5هەزار تەن چەوەندەر بەرهەمهاتووە 
ئەمڕۆ سفر 

  لە 5،2 ملیۆن هیكتار زەوی كش���توكاڵی یەك 
بەرهەمی خۆماڵی نییە بۆ پڕكرنەوەی خواستەكان

كێڵگەكانی تووتن كاریان كردووە، 
دوای ئاوەدانكردنەوەی گوندەكان 
لەبەر نەبوونی كارگەكانی تووتن 
ئەم ژمارەیە بۆ چەند كەس������ێك 
داب������ەزی و بەرهەم������ی تووتن 
بەتەواوەت������ی كەم بۆوە، نەبوونی 
بەرهەمی خۆماڵی لە كشتوكاڵ 
و ئاژەڵ لە كاتێك دایە 95 % ی 
و  دێمین  كوردستان  زەوییەكانی 
6ملیۆن هیكتار لەوەرگا هەیە، 
هۆكارەكانی  هەم������وو  رەنگ������ە 
نەبوونی بەرهەمی خۆماڵی بۆ 
وێرانبوونی گوندەكان بگێڕینەوە، 
بەڵام نابێت خۆمان لەو راستییە 
بدزینەوە كە ل������ە نێوان 1991-
2000 تەنی������ا ل������ە پارێزگای 

هەولێر 956 دێ نۆژەنكرایەوە، لە س������لێمانی 400 كێڵگەی 
بەخێوكردنی مریشك هەیە، كوا بەرهەمیان بۆچی بازاڕەكانی 
كوردس������تان نغرۆی بەرهەمی خراپی وڵاتانی دەوروبەر بووە، 
ئابووری بازاڕ هانی بەپەراوێزكردنی كەرتی كشتوكاڵ نادات 
ئەوەتا لە ئەمەریكای پێشڕەوی سەرمایەداری 20%ی هێزی 
كار لە كشتوكاڵدایە و لە ئەوروپا 12 % ئەمە لەكاتێكدا باشترین 
تەكنەلۆژیاو ئامێر بۆ كشتوكاڵ بەكاردەهێنرێت، هەندێك زانیاری 
ئەم رێژەیەی لە كوردستان بۆ 1 % دادەنێت، نەبوونی كارگەو 
كارخانەكان كێشەی س������ەرەكی بەردەم بێ بازاڕی بەرووبومی 
جوتیارەكان بووە، لە كاتێك دا لە 2001-2002 لەسەر بودجەی 
986 7 كارگەی ش������یرەمەنی و بس������كویت و مەعكەرۆنی و 
سركەو كۆكردنەوەی ش������یرو شوشتنەوەی خوری هەبوو، ئەمە 

جكە ل������ە كارگەكانی رۆنی 
گڵۆبەرۆژەو زەیت و حەریر بۆ 
ئاوی تەماتە .. دەكرێت ئەو 
پرس������یارە بكەین كارگەكانی 
چی  خۆراكی  پیشەس������ازی 
بەسەر هات ؟ئایا بێ بەرهەمی 
كەرتەكان������ی  كش������توكاڵی 
بازرگان������ی  و  پیشەس������ازی 
پێش دەكەوێ������ت ؟ حكومەت 
كەموكورت������ی هەیە بەڵام تۆ 
بڵێی ئەو گەلانەی ئەمڕۆ لە 
پێشەنگی وڵاتانی دەوڵەمەندو 
تەنیا  دێن  بەرهەمهێنان������ەوە 
چاوەڕوان������ی حكومەتەكانیان 
ب������وون، یاخود تاك������ەكان لە 
چوارچێوەی رەخنەو پاس������اوو گلەیی������ەكان خۆیان دەربازكردوو 
خۆیان بوونە كەس������ایەتی بەتواناو بەرهەمهێن، دەربازبوون لەم 
واقیعە هۆشیاری تاكەكان و بەرپرسیارێتی وەزارەتی كشتوكاڵ 
و پیشەسازی و بازرگانی یە بە دەرەجەی یەكەم، لەم راپۆرتەدا 
باس لە ه������ۆكارەكان ناكەین كەزۆر وت������راوە بەڵكو دەمانەوێت 
خوێندنەوەیەكی وا بۆ كێش������ەكە بكەین هەركەس������ێك خۆی بە 

بەرپرسیار بزانێت ..
دكتۆر سەلوان فرەنس������یس ئەندامی دامەزرێنەری یەكێتی 
كەنەدی بۆ ) بیزنسمانەكانی نێوان دوبەی و كەنەدا (پێی وایە 
كوردس������تان خاوەنی كەرەستەو سامانێكی سروشتی و كانزایی 
دەوڵەمەندە، خاك و ئاوو هەوایەكی باشی هەیە كە بۆ ژینگەی 
كش������توكاڵی و پەرەپێدان������ی ئەم كەرتە گرنگە، ئەم س������امانە 
هاوكاتە لەگەڵ بوونی هێزی مرۆیی و دڵسۆز بۆ بەكارهێنانی 
لە كەرتی كش������توكاڵیدا، لەمەش گرنگتر بوونی خواس������ت و 
پێداویستییە كەبۆ بازاڕو ساخكردنەوەی بەرهەمەكشتوكاڵییەكان 
و بەردەوامبوون و گەشەكردنی پێویستە، من بەدڵنیاییەوە پێم 
وای������ە خەلەل لە چۆنیەتی بەرنامەدان������ان و پلاندانان هەیە كە 
راوێژكارو ش������ارەزاكانی ئابووری یا ئەوەت������ا كار ناكەن یاخود 
دەسەڵاتی باڵا پێشنیارەكانیان جێبەجێ ناكەن . شێڵ فۆرس- 
نوێنەری نەتەوە یەكگرتووەكان لە پڕۆگرامی یەك بلیۆن درەخت 
ئەو بۆچوونەی هەیە كە مرۆڤەكان چاوەڕوانی گۆڕان نەكات 
خۆی بنەمای سەرەكی گۆڕانە ئەوەتا بارودۆخەكەی خراپ 
بوونی كەرتی كش������توكاڵ لە ئاكامی ئەوەوە دروست بووە، كە 
خەڵكی فێربوون لە شارەكاندا نیشتەجێبوون و دووچاری گرانی 
و هەڵاوس������انی نرخەكان بوون، تەنان������ەت بە موچەیەكی كەم 
دامەزراون، لە كاتێك دا كەمێك خۆیان ماندو بكەن و سەرقاڵی 

پیشەی كشتوكاڵی بن زۆر سودمەند تر دەبن.

سودە سەرەكییەكانی كەرتی كشتوكاڵ
• پش������ت بەستن بە بەرهەمی خۆماڵ بۆ پاراستنی 

ئاسایشی خۆراكی 
• بەدەستهێنانی فرسەت و هەلی كار 

• ئاوەدانكردنەوەی گوندەكان 
• راگرتنی كۆچی ناوخۆ لەگوندەوە بۆ شارەكان 

• پاراستنی بەهای دیناری عێراقی فیدرالی 
• پێشخستنی پیشەسازی خۆراكی 

• راگرتنی هاوسەنگی كەرتی بازرگانی 
• بنیادنانی كۆمەڵگایەكی بەرهەمهێن 

• بەدەس������تهێنانی داهات لە ڕێگای س������ەپاندنی 
تاریفەی گومركی لەسەر بەرهەمی بیانی.

بەهۆی دووركەوتنەوە لە كەرتی كش������توكاڵ رێژەی 
بێكاری لە س������ەرجەم عێراقدا زیادیكردووە، بە رادەیەك 
س������ەرجەم ئامارە جۆراوجۆرەكان مەترس������ی ئەم رێژەیە 
دی������اری دەكەن، لەوان������ە ئاماری رێكخ������راوی كاری 
نێودەوڵەتی س������ەربە نەتەوە یەكگرت������ووەكان كە رێژەی 
بێكاری بە  10.5 %  داناوە، ئەمە لە كاتێكدا وەزارەتی 
پلاندان������ان رێژەكەی ب������ۆ   37% بەرزكردبۆوە، زۆر لە 
ئامارەكانی ناو رێكخراوی كۆمەڵگای مەدەنی س������ەر 
ب������ە هێزی فرەرەگەزەكان رێژەك������ەی بە 45 % مەزەندە 

كردبوو .
بەش������ێوەیەكی گشتی س������ەرجەم رێژەكانی بێكاری 
لە عێراقی نوێ مەترس������یدارە، ئابووریناس������ەكان پێیان 
وایە تەنیا كەرتی كش������توكاڵ لە توانای دایە ئەم رێژە 

زۆرانەی بێكاری راستەقینە كەمكاتەوە ..

دكتۆر سەلوان فرەنسیسئەندامی دامەزرێنەری یەكێتی كەنەدی بۆ ) بیزنسمانەكانی نێوان دوبەی و كەنەدا ( و خاوەنی گروپە 
كۆمپانیایەكی خزمەتگوزاری لە ئیمارات))بۆگوڵان ((:-

سیاس������ی لە بارودۆخی ئەمڕۆی كوردستان زۆر گرنگە، بەو پێیەی 
كاردانەوەی سیاسی لەسەر ئاراس������تەكردنی ئابووری بایەخی خۆی 
هەیە بۆیە ناكرێت سیاسەتمەدار وەعی نەبێت و بەرژەوەندی ئابووری 
كوردس������تانی لە بەرچاو نەبێت، گرنگ ئەوەیە سیاس������ەتمەداران لە 
كوردستان بە جیاوازی ئایدیۆلۆژییەت و پارتەكان خزمەتی هەرێمەكە 
بن و ئاراستەی بكەن بەرەو كۆمەڵگایەكی بەرهەمهێن هەنگاو بنێت 
و كێش������ەوگرفتە ئابوورییەكانی چارەسەربكەن . فرەنسیس سەبارەت 
ب������ە بەرنامەو پلانە ئابوورییەكان پێی واب������وو ((:گەربێتو بەوردی و 
زانس������تی هەنگاوەكانی پلاندانان و بەرنام������ە ئابوورییەكان پەیڕەوكرا 
ئەوكات دەبێتە هەرێمێكی نموونەیی پێش������كەوتوو، كوردستان بە پێی 
ئ������ەو زانیارییە كۆنانەی كە لە ناوەندە كانی زانكۆو حكومەت هەیە، 
كە كوردس������تان خاوەنی كەرەستەو س������امانێكی سروشتی و كانزایی 
دەوڵەمەن������دە، خاك و ئاوو هەوایەكی باش������ی هەیە كە بۆ ژینگەی 
كش������توكاڵی و پەرەپێدانی ئەم كەرتە گرنگە، ئەم س������امانە هاوكاتە 
لەگ������ەڵ بوونی هێزی مرۆیی و دڵس������ۆز بۆ بەكارهێنانی لە كەرتی 
كش������توكاڵیدا، لەمەش گرنگتر بوونی خواس������ت و پێداویستییە كەبۆ 
بازاڕو س������اخكردنەوەی بەرهەمەكش������توكاڵییەكان و بەردەوامبوون و 
گەشەكردنی پێویستە، من بەدڵنیاییەوە پێم وایە خەلەل لە چۆنیەتی 

هەرێمی كوردس������تان بنەماو سەرەتایەكی باش������ە بۆ دامەزراندنی 
عێراقێك������ی فیدرالی یەكگرت������وو، ئەمەش هەنگاوێكی باش������ە بۆ 
پاراس������تنی یەكپارچەی������ی عێراق و پێكەوەژیانێك لە س������ەر بنەمای 
پتەوكردن������ی پەیوەندی دۆس������تایەتی و ئابووری، راس������تە زۆربەی 
وڵاتان������ی ناوچەكە بەتایبەتی وڵاتانی دراوس������ێی عێراق ش������ێوازی 
مەركەزییەت پەیڕەودەك������ەن لە پەڕێوەبردنی ئابووری و حكومڕانیدا، 
ب������ەڵام هەرناوچەی������ەك تایبەتمەندی خۆی هەیە، م������ن پێم وایە لەم 
قۆناغەدا فیدرالییەت بۆ هەرێمی كوردس������تان باشەو پێویست ناكات 
ئەم تەجروبەیە بۆ هەرێمەكانی تریش بگوازرێتەوە، چونكە ئەزموونی 
ئەوان زۆر كۆن نییە لە نیمچە سەربەخۆیی و مەترسی شكستی لێ 
دەكرێت و رەنگە دۆخەكە ئاڵۆزتر بكات، هەرێمی كوردستانی فیدرالی 
لە بواری بینایەو ش������ەقام و زۆر شوێنی تری ژێرخان وەرچەرخانێكی 
باشی بەخۆوە بینیوە، بەڵام لە كەرتەكانی بەرهەمهێنانی كشتوكاڵی و 
پیشەسازی لە سەرەتای ڕێگادایە، ئێمە وەكو بیزنسمان و سەرمایەدار 
كە خاوەنی چەن������د كۆمپانیایەكین ئومێدەواری������ن بتوانین لە بواری 
پێشخستنی كارگەو پیشەسازی فرسەتی باشمان دەست بكەوێت . 

ئەم������ەش هەمووی بەس������تراوەتەوە بە ئەو ئارامی و ئاسایش������ەی 
ك������ە هەرێمەكە بە خۆیەوە دەیبینێ، بێگومان فاكتەری هۆش������یاری 

هەموو ئابوورییەك لە جیهاندا كە بنیاد دەنرێت 
لەسەر كشتوكاڵ و پیشەسازی دادەمەزرێت

بەرنامەدان������ان و پلاندانان هەیە كە راوێژكارو ش������ارەزاكانی ئابووری 
یا ئەوەتا كار ناكەن یاخود دەس������ەڵاتی باڵا پێشنیارەكانیان جێبەجێ 

ناكەن .
سەبارەت بەوەی بۆچی زۆربەی سەرمایەدارو بزنسمانەكانی بیانی 
كاتێ������ك روودەكەنە هەرێمی كوردس������تان تەنیا ب������ۆ كاری بازرگانی و 
س������اخكرنەوەی كاڵاو بەرهەمی وڵاتەكانیان هەوڵدەدەن ؟، ئەوان تەنیا 
بەدوای قازانجی خێ������راو كورتخایەن دەگەڕێن، ل������ە كاتێكدا دەكرێت 
لە ڕێگای بەگەرخس������تنی س������ەرمایەكانیان و راكێش������انی كۆمپانیا 
بەرهەمهێنەكانی������ان رووبكەن������ە كەرتی بەرهەمهێن������ان و ببنە خاوەنی 
پ������رۆژەو كاری س������تراتیژی كە ب������ۆ ماوەیەك������ی زۆر زامنی قازانج 
دەكات، لەمبارەیەوە دكتۆر س������ەلوان فرەنسیس پێی وابوو :)) هەموو 
ئابوورییەك لە جیهاندا كە بنیاد دەنرێت لەسەر كشتوكاڵ و پیشەسازی 
دادەمەزرێت، نەك بازرگانی و ئامادەكردنی بازاڕەكان بۆ ساخكرنەوەی 
كاڵاو بەرهەمە خراپ و تەقلیدەكانی دەوروبەر، بازرگانی چالاكییەكی 
خزمەتگوزاری تەواوكاری كشتوكاڵ و پیشەسازییە، ئێستاكە بوارێكی 
نوێ دروس������تبووە كە تەكنەلۆژیایە، بۆ نموونە ئابوورییەكانی ئەوروپی 
و جیهان������ی گەورە لە ریزبەندی پێش������ەوە دەگەڕێت بۆ پێشخس������تنی 
كش������توكاڵ و پشەسازییە، تەكنەلۆژیاش بۆ پێشخستنی ئەم دوو بوارە 
بەكاردەهێنرێت، بۆیە هەردوو حكومەتی فیدرالی و كوردستانی پێویستە 
پش������ت بە كشتوكاڵ ببەستن و زۆرترین هەلی كارو خزمەتگوزاری لەم 
دوو بوارەدا بەدەس������ت بهێنن، بەمەش لە زیانەكانی هێنانی بەرووبومی 
كشتوكاڵی لە وڵاتانی دەوروبەر دەربازمان دەبێت، كە مەترسیدارترینیان 
هەڵئاوس������انی نەختینەیی و گرانی نرخەكانە، كە وایكردووە نەتوانرێ 
بەهای راس������تەقینەی دیناری عێراقی بگەڕێتەوە دۆخی هەفتاكان و 
هەش������تاكان، ەبە شێوەیەكی گش������تی ئابووری كوردستانی و عێراقی 
بەرهەمهێن نییە بەڵكو بەكارهێنەرە، داهاتەكانی عێراق تەنیا لە كەرتی 
نەوتەوە دەست دەكەوێت، ئەمەش نیشانەی ئابووری وڵاتی دواكەوتووە، 
جاران عێراق وڵاتی بەرهەمهێنی گەنم و چۆو خورما بوو، بەرێژەیەكی 
زۆری دەناردە دەرەوە و سودی ئابوورییانەی بۆ زەمەنی زێڕینی عێراق 
هەبوو كە شەس������ت و حەفتاكان بوو، بۆیە پلانی گشتی بۆ پەرەپێدانی 
ئابووری پێویس������تە لە سەر ئەو بنەمایە پێش������خرێت سەرەتا كێشەكان 
دەستنیشان بكرێت، گرنگترین هۆكارەكان دیاریبكرێن، كە دەبێتە هۆی 
ئەوەی لە كەرتەكانی كش������توكاڵ و پیشەس������ازی وەبەرهێنان نەكرێت، 
كاتێكی������ش باس لە وەبەرهێنان دەكرێت مەبەس������ت ئەوە نییە حكومەت 
وەبەرهێنان ب������كات یاخود لە لایەن حكومەت������ەوە وەبەرهێنانی كەرتی 
تایب������ەت بەڕێوەبچێت، بەڵكو تەنیا هاندان������ی كەرتی تایبەت بكات، 
ئەمەش پێویستی بەوە هەیە یاس������او رێنماییە ئابوورییە پەیوەندارەكان 
روون و شەفاف بێت، یاسا پێویستە لە ئەرزی واقیعدا جێبەجێ بكرێت، 
بۆ نموونە ناكرێت لە یاس������اكەدا بەڵێن بە دابینكردنی خزمەتگوزاری 
بدرێت كەچی لە واقیعدا كارەباو ئاوو خزمەتگوزارییەكانی ش������ارەوانی 
لە ئاستێكی نزمدا بن، كێشەكە لێرەدایە كوردستان یاسای وەبەرهێنانی 
هەیە كەچی رۆتین و بیرۆكراتییەت ئاس������تەنگی بەردەم گەش������ەكردن 
و زیادبوون������ی وەبەرهێنانە، بۆ ئەوەی ه������ەر چالاكییەكی ئابووری لە 
كشتوكاڵ ئەنجام بدەی پێویستیت بە خزمەتگوزاری مەسرەفی هەیە، 
لە هەرێمی كوردس������تان كەرتی بانكی تەنیا بە س������ەرمایە لاواز نییە 
بەڵكو بە پێشكەش������كردنی خزمەتگواری������ش لاوازە، بۆ نموونە لەگەڵ 
بەرێوەبەرێكی بانكی لە كوردستان دادەنیشیت كەچی پەیوەندی لەگەڵ 
بانكە جیهانییەكان نییە، بۆ نموونە كۆمپانیایەك لە كوردستان دەیەوێت 
بان������ك گرەنتی بە بەهای 10 ملیۆن بكاتەوە، گرەنتییەكی بەرزی لێ 

داوە دەك������ەن كە لە ئاكامدا كۆمپانیاك������ە دەخنكێنێت، لە لایەكی ترەوە 
پێویستە بانكەكان س������لفەو قەرزیان هەبێت، بە سودێكی كەم، ئەوكاتە 
سەرمایەدار هەست دەكات ئابووری لە پێشخستن دایە، كێشەی كەرتی 
كشتوكاڵ گەیش������تۆتە واقیعێك پێویستی بە دەس������تێوەردانی وەزارەتە 
پەیوەندارەكان و لایەنی پەرپرس هەیە،ە ناكرێت لە هەرێمێك دا تەنانەت 
تەماتەش لە دەرەوەی وڵات بهێنین و ش������انازی بە دەسكەوتەكانمانەوە 
بكەین، س������ەوزەو میوەج������ات و خواردەمەن������ی بەرووبومی خۆماڵین و 
بەرهەمهێنانی ئەوەندە قورز نییە كێشەیەك بێت و لە دەرەوەی دەسەڵاتی 
حكوم������ەت و جوتیارو هاوڵاتی بێت ..لە بنەمادا وابزانم كوردس������تان 
وڵاتێكی كش������توكاڵییە پێویستە لێرەوە رەوانەی وڵاتانی بیانی بكرێت، 
چونكە عێراق بە گش������تی و كوردستانیش خاوەنی ژینگەیەكی باشی 
بەرهەمهێنانە، رووبارو خاك و دەس������تی كارو خواست و بازاڕ هەمووی 
بنەمای بەهێزكردنی ژێرخانی ئابووری و گەش������ەكردنی كشتوكاڵە، لە 
كوردس������تان ئارامی هەیەو ئەمنییەت پارێزراوە لە عێراق بارودۆخەكە 
ماویتیانی باس لە راكێش������انی وە بەرهێنانی بیانی و پرۆژەی گەورە 
بكرێت، بەڵام لە كوردستان ژێرخان و ئەمنییەت پاڵنەری گەشەكردنە 
تەنیا پێویس������تی بە هۆش������یاری هەیە، لە كوردس������تان ب������ە جەنك و 
ماڵووێران������ی گەورەتێپەڕی و گەمارۆی تووندی لە س������ەر بوو، من 
پێم وانییە لە كوردس������تان هۆشیاری كێش������ە بێت بەڵكو نەبوونی پلان 
و بەرنامە بۆ هۆشیاری كێش������ەیە، خولەكانی مەشق و راهێنان كەمە 
پێویس������تە حكومەت پاڵپشتی كۆمپانیاو نووس������ینگەكانی ناوەندەكانی 
خول و مەش������ق بكات، لێ������رەدا راگەیاندنی كوردی پێویس������تە روو لە 

هۆشیاركرنەوەو دەوڵەمەندبوونی سەرمایەی مەعریفی بكات.
لەس������ەرجەم وڵاتان دا پەرەپێدان كراوەو بەردەوامە لە كەنەدا بودجەو 
پارەیەكی زۆر بۆ پەرەپێدانی ئابووری و پێشخس������تنی تواناكان خەرج 
دەكرێت بە جیاوازی تەمەن و توێژەكان و پلەو بڕوانامە زانستییەكان.

دكتۆر س������ەلوان لەكۆتایی گفتوكۆكەماندا پێی وابوو-: چێگای 
داخە عێراق لە وڵاتانی پێش������ەوەی گەندەڵكارو ناشەفافییەت بێت، لە 
جیهاندا ناوبانگی باش نییە و گەندەڵی وەكو نەخۆشی ژێرپەنچە تێدا 
بڵاو بۆتەوە، ئێس������تاكە لە س������ەرجەم بوارەكان تەشەنەی كردووە، هیچ 
وڵاتێ������ك نییە بەتەواوی توانیبی گەندەڵ������ی بنبڕبكات بەڵام دەكرێت 
رێژەكەی كەم بكاتەوە و ئاس������ەوارەكانی بەوشێوەیەی ئێستا كاریگەر 
نەبێت، جوتیار روویان لە ش������ارەكان ك������ردووە ن ئەركی حكومەتە ئەم 
نەزیفە راگرێت لە ڕێگای دۆزینەوەی بازاڕو گەیاندنی خزمەتگواری 
ب������ۆ گوند نش������ینەكان، لە لایەكی ترەوە وابزانم لە كوردس������تان خراپ 
ل������ە ئابووری بازاڕ تێگەیش������توون ئەوان وادەزانن ئاب������ووری ئازادە و 
س������ەربەخۆیی رەها هەیە ئەمە راس������تكردنەوەی دەوێ������ت، لە ئەوروپا 
و ئەمەریكاش پاڵپش������تی كش������توكاڵی هەیە بۆنموونە ل������ە هۆڵەندا 
بەرووبومێك بە 5 دۆلارە حكومەت بە 8دۆلاری دەكڕێتەوە بە مەرجێك 
رەوانەی دەرەوەی وڵات بكرێت، حكومەت پاڵپشتی نارنەدەرەوە دەكات 
و بە پێچەوانەوە پاڵپش������تی هێنراوەكان ن������اكات و باجی گومركی لە 
س������ەر دادەنێت، بودجەی حكومەت بۆ وەبەرهێن������ان و بەرهەمهێنان و 
پێشخستنی خزمەتگوزاری بڕوات، نەك بۆ دامەزراندن و دروستكردنی 
كۆمەڵگایەكی بێ بەرهەم، هاندانی پڕۆژەو كارگەو كۆمپانیای بچوك 
زۆر گرنگ������ە دەوڵەت و ئابووری لە ڕێ������گای پرۆژەی بچوكەوە پێش 
دەخرێت نەك بە پێچەوانەوە 80 % ی خەڵكی لە جیهاندا لە كۆمپانیا 
بچوكەكان كاردەكەن كە لە 1كەسەوە دەست پێ دەكات بۆ 200 كەس، 
ئەمە بە چەند ساڵێك تەواو دەبێت گرنگ ئەوە یە هەنگاوەكان راست 

و زانستی پتەو بێت.

شێڵ فۆرس  نوێنەری نەتەوە یەكگرتووەكان لە پڕۆگرامی یەك بلیۆن درەخت و ئەندامی ئەنجومەنی 
پەنابەرەگەڕاوەكانی وەزارەتی دەرەوەی سوید بۆ) گوڵان(:

ل������ە كوردس������تان بەرهەمهێن������ان و وەبەرهێن������ان زۆر لاوازو 
كەمە تەنانەت لەبواری كش������توكاڵیش لە هەرێمی كوردس������تان 
نەتوان������راوە بایەخ بە بەرهەمی خۆماڵ������ی بدرێت، لەمبارەیەوە 
م������ن تێڕوانینی جیاوازم هەیە بۆ هۆكارو چارەس������ەر، من پێم 
وای������ە نەبوونی وەبەرهێنان بۆ نەبوونی وەبەرهێن دەگەڕێتەوە لە 
بواری مەعریفەو رۆش������نبیری، تەنیا لە م روانگەیەوە دەتوانین 
گۆڕانكاری بكەن، ئەم ڕێگایە بۆ چارەسەركردنی دواكەوتەیی 
و نەبوونی بەرهەمهێنان گرنگە، نزمی ئاس������تی بەرهەمهێنان 
بە رادەیەكە كۆمەڵگای كوردس������تانی بۆت������ە كۆمەڵگایەكی 
بەكارب������ەرو بەكارهێن������ەر . ئەزم������وون و وانەكان������ی گەلانی 
پێش������كەوتوو پێمان دەڵێن ناكرێت كۆمەڵگایەكی پێش������كەوتوو 
بنیات بنێی������ن تاوەكو بەرهەمهێنانمان نەبێ������ت و تاكەكانی ناو 
ئ������ەو كۆمەڵگایە دەوڵەمەند نەبن ب������ە مەعریفەو پەروەردە، ئەو 
كەسەی كاری وەبەرهێنان دەكات دوور بینە بۆ داهاتوو، دەكرێت 
لە پ������رۆژەی بچوك كار بكەین ئەمەش ب������ە ماندوو بوونێكی 
كەم و پاش������ەكەوتێكی كەم دەكرێت ببینە خاوەنی پارەیەكی وا 
كە پرۆژەكەمان دەس������ت پێبكەین، ناكرێت بۆ هەموو شتێك لە 
چاوەڕوان������ی حكومەت بین، یاخود بەدوای پاس������اوو هۆكاری 
لاوازی وا بگەڕێین كە تەنیا دڵنەوایی خۆمانی بێ دەدەینەوە، 
چاوەڕوانی غەیب و پاڵنەری دەرەكی دووچاری وەهمان دەكات 
و لە كێشەو گرفتەكان دەربازتان نابێت، دابینكردنی ژیانی باش 
بە عەقڵ و بازوو ماندووبونی مرۆڤەكان دەست بێ دەكات، لە 
وڵاتی س������وید كار دەكەین و باج دەدەی������ن، بەو باجە حكومەت 
خزمەتگوزارییەكان ب������ۆ هاوڵاتی ئام������ادە دەكات، گرفتەكە 
لێرەدای������ە لە بری ئەوەی كەس������ەكان هەوڵی گۆڕینی واقیعی 
ژیانیان ب������دەن و لە رووی مەعریفەو ئاس������تی خوێندەواری و 
تەنانەت فەرهەنگی كارەوە دەوڵەمەند بن، چاوەڕێی حكومەت 
و ئەگەری چاكس������ازی و پ������ارت و گۆڕانكارین، لە كاتێكدا 
گۆڕانكاری ناو خودی تاكەكان زۆر گرنگترە لە گۆڕانكاریی 

پارت و لایەنە سیاسییەكان ..
س������ویدییەكان رۆژانێك بوو داهاتیان لاواز بوو، كێشەو نزمی 

ب������اری بژێوی ژیانیان ئاس������تەنگی ب������ەردەم گۆڕانكارییەكان 
بوو، ئالێرەدا جیاوازی كەس������ایەتی سویدی لەگەڵ كەسایەتی 
كوردەكان دەردەكەوێت ئەوان هەر فرسەتیان بۆ دەركەوت دەستیان 
بە بەرهەمهێن������ان و دەوڵەمەندكردنی لایەنی مەعریفی خۆیان 
ك������رد، خویان نەدایە جوان������كاری و كەمالییەت، كاتەكانیان بۆ 
دەوڵەمەندكردنی مەعریفەو پەروەردە تەرخان كرد، پاشەكەوتیان 
كرد گەرچی لە س������ەرەتادا ئەو پاشەكەوتە زۆر كەم بوو، بەڵام 
ووردە ووردە زیادیكرد، پێگەیاندنی فیكری و مەعریفە سەرەتا 
ب������وو بۆ بەگەڕخس������تنی توواناكان لە ب������واری بەرهەمهێنانی 

كشتوكاڵی و دواتریش پیشەسازی . 
زۆربەی وڵاتانی دواكەوتوو گەرچی سامانی نەوت و كانزاو 
سروش������تیان هەیە كەچی هەژارو دواكەوتوون، وەكو ئەلبانیا كە 
خاوەنی نەوت و كانزاو خەڵووزە كەچی ئەفرادەكانیان داهاتێكی 
لاوازی������ان هەیە، ئەلبانەكان بە هاوش������ێوەی كوردەكان چاوەڕێی 
مووچ������ەو ئاوڕلێدان������ەوەی حكومەتن، من ناڵێ������م ئابووری و 
حكومڕانی دەس������ەڵات تۆمەتبار نییە، ئەو راستییە دەزانم كە 
ژێرخانی ئابووریت������ان وێران و خابوور كراوە، گەندەڵی و خراپ 
بەكارهێنانی دەس������ەڵات ئاس������تەنك و گرفتی زۆری لە بەردەم 
داناون، بەڵام ئەو هەموو س������اڵە ب������ەس نەبوو بۆ خۆ پێگەیاندن 
و س������ڕینەوەی شوێنەوارەكانی شەڕو ماڵوێرانی، ناكرێت هەموو 
تاوانەكان بخرێتە س������ەر حكومەت، لە كوردستان پێشتر ئەوەی 
من ئاگادار بم كەرتی كش������توكاڵی لە زۆرب������ەی   بوارەكاندا 
پێداویس������تی ناوخۆی پڕ دەكرتەوە ئێس������تاكە گەرچی ژێرخان 
باشترەو یارمەتی پێدانی سەمادو پێداویستی كشتوكاڵی هەیەو 
بگرە ش������ێوازی بەرهەمهێن������ان بەراورد بە هەش������تاو حەفتاكان 
چاكت������ر بووە، كەچی كەرتی كش������توكاڵ بۆ دواوە گەڕاوەتەوە، 
ئەمە خراپ تێگەیش������تن نییە لە واقیع������ی ئابووری، من لەو 
بڕوایەدام كەسەكان خۆش������یان نایانەوێت ئەو راستییە بزانن كە 
گۆڕانكاری و دەربازبوون لەم واقیعە كاری جددی خۆش������یانی 
دەوێت، كوردستان خاوەنی باشترین خاك و ئاووهەوایە كەچی بۆ 
دابینكردنی پێداویستییەكانی میوەجات و سەوزەو خۆراك پشت 

ناكرێ��ت بۆ هەموو ش��تێك ل��ە چاوەڕوانی 
حكومەت بین، یاخود بەدوای پاس��اوو 

ه��ۆكاری لاوازی وا بگەڕێی��ن كە 
تەنی��ا دڵنەوای��ی خۆمان��ی ب��ێ 

دەدەینەوە

ئەزموون و وانەكانی 
گەلانی پێشكەوتوو 
پێمان دەڵێن ناكرێت 
كۆمەڵگایەكی پێشكەوتوو 
بنیات بنێین تاوەكو 
بەرهەمهێنانمان نەبێت

لە وڵاتی سوید كار دەكەین 
و باج دەدەین، بەو باجە 
حكومەت خزمەتگوزارییەكان 
بۆ هاوڵاتی ئامادە دەكات

ئەلبانەكان بە هاوشێوەی 
كوردەكان چاوەڕێی مووچەو 
ئاوڕلێدانەوەی حكومەتن

بە وڵاتانی دواكەوتوو دەبەستێت، خەڵكی فێربوون لە شارەكاندا 
نیشتەجێبوون و دووچاری گرانی و هەڵاوسانی نرخەكان بوون، 
تەنان������ەت بە موچەیەكی كەم دام������ەزراون، لە كاتێك دا كەمێك 
خۆیان ماندو بكەن و س������ەرقاڵی پیشەی كش������توكاڵی بن زۆر 
س������ودمەند تر دەبن، رۆژهەڵاتی ناوەراست ناوچەیەكی نا ئارام 
و ناسەقامگیرە و هەرێمی كوردس������تانیش كەوتۆتە ناو چەقی 
ئ������ەم گۆڕانكارییانەوە لە پێكەیەكی وادا مومكین نییە خاوەنی 
بەرهەمهێنانی ناوخۆیی نەبن .، بۆیە بەرنامەو كاری زانستییانە 
لەوەدایە كە چۆن ئێمە بە پارەو داهاتی نەوت كەرتی كشتوكاڵ 
و پیشەس������ازی پێش������بخەین و خەڵكی كوردس������تان فێری ئەوە 
بكەین ببنە بەرهەمهێنەر، نەك بەكارهێنەر، لەڕێگای بەروبووم 
و بەرهەم و كاڵاكانیانەوە خەڵكی دەرەوە س������وودمەندبن، لە ناو 
س������ەنتەری ش������ارەكانیش كاری كڕین و بازرگانی بەو بەرهەمە 
خۆماڵییە بكرێت، ئەمە بوچوونێكی س������ادەو ژیرانەیە، دەكرێت 
توێژەران و ش������ارەزایانی ئابووری كاری بۆ بكەن و میكانیزمێك 
بدۆزن������ەوە بۆ ئەوەی تاكەكان بەرهەمهێن بن و پش������ت بە توانا 
ناوخۆییەكان ببەس������تن و بڕوا بە توانای خۆیان هەبێت و زەمینە 
خۆش بكەن بۆ بەرهەمهێنان . پێویستە گوندەكان لە سەنتەری 
ش������ارەكان دەوڵەمەندتر بن. شار پێویس������تیی بە گوند هەبێت بۆ 
دابینكردنی پێداویس������تتیەكانی رۆژانە، لە جیاتی پەنابردن بۆ 
وڵاتانی دەورووبەر بۆ كڕینی بەرهەمەكانی ش������یر لە ماست و 
پەنیرو هتد.. دەكرێت پەرە بە گوندەكان بدرێت بۆ بەرهەمهێنانی 
ئەم بەرهەمان������ە، هەروەها دەكرێت لە ئاین������دەدا ئەم بەرهەمانە 
ب������ۆ وڵاتانی تر بنێردرێت، ئەمەش دەبێت������ە داهاتێكی باش بۆ 
وڵاتەكە، پێویستە لە شتی سووك و بچووكەوە دەست پێ بكرێت، 
بۆ نموونە: سەرەتا بە بەرهەمەكانی شیر لەگەڵ درووستكردنی 
مۆبیلیات ل������ە دارودرەختەكانی گون������دەكان. دواتر بیربكرێتەوە 
لەس������ەر دانانی كارگەی جیاواز و جۆراوج������ۆر و ئەنجامدانی 

پرۆژەو پیشەسازی گەورە.
لە باشماخ بووم، لەوێ بینیم بارهەڵگرەكان هەمووی میوەجات 
بوون، بە پ������ڕی دەهاتنە كوردس������تان، بەڵام ل������ە گەڕانەوەیان 
بارهەڵگرەكانیان بەتاڵ بوو و بە لێوێكی پڕ خەندەوەو گیرفانێكی 

پڕ لە پارە دەگەڕانەوە بۆ وڵاتەكەیان..
بەرهەمهێنانی میوەجات و سەوزەو زۆر لە كاڵاو بەرهەمەكانی 
كش������توكاڵی و ئاژەڵداری پەیوەندیی راستەوخۆو كاریگەری بە 
پێش������كەوتنی ئابووری نییە، بەڵكو پەیوەندیی بە عەقلییەت و 
فەرهەنگی ئابوورییەوە هەیە . دانیشتووانی هەرێمی كوردستان 
دەتوانن لەم بوارە كێبڕكێیان لەگەڵ بكەن . بەڵام، سەرەتا دەتوانن 
لە ئاست و مەودایەكی كەمدا دەست پێ بكەن، وەكو پێشتریش 
وتم، پێویس������تە لە پیشەسازی و بەرهەمهێنانی بچووكەوە دەست 

پێ بكەن.

دكتۆر فرێدرێك تیسۆ نوێنەرایەتی فەرەنسا لە كوردستان و بەڕێوەبەرایەتی نووسینگەی هەولێری باڵیۆزخانەی فەرەنسا 

كوردەكان بەشێكی چالاك و بەرپرسیارن لەپرۆسەی 
ئاوەدانكردنەوەی عێراق و ڕۆڵێكی گرنگیان لەبواری 

سیاسی و ئاوەدانكردنەوە هەیە
 فرێدرێك تیسۆ-

 بەش������داربوونی فەرەنس������ا لە ئاوەدانكردن������ەوەی عێراق و 
نووس������ینگەی  س������ەرەكی كردنەوەی  ئامانجی  كوردس������تان 
باڵیۆزخانەی فەرەنس������ایە لە هەولێر، هاوكات لەپێشكەوتنی 
پڕۆس������ەی سیاسی و بڵاوكردنەوەی هۆشیاری و ڕۆشنبیری 
و كلتوری فەرەنسا لەناوچەی تر ئامانجێكی تری كردنەوەی 
نووس������ینگەكەیە حكومەتی فەرەنسا بڕیاری بەشداربوونی لە 
ئاوەدانكردنەوەی پڕۆسەی سیاسی و ئابووری عێراقی داوە، 
نوێنەرایەتی ئەو نووسینگەیە بەشێوەیەكی ڕەسمی كراوەتەوەو 
كاردەكات، ئێمە لەكوردستان بەرنامەو پڕۆگراممان داناوە بۆ 
كاركردن لەگەڵ حكومەتی هەرێمی كوردس������تان، حكومەتی 
هەرێمی كوردستان زۆر بەرنامەو پڕۆژەی لەبەر دەستدایە بۆ 
جێبەجێكردن، ئێمەش دەخوازین لەو پڕۆژەو كارانە بەشداربین 
و لەبوارەكانی ئاوو كارەب������او بنیاتنانەوەی ژێرخانی ئابووری 
هاوكاربین فەرەنس������ا مەرج نییە وەكو حكومەت ڕاس������تەوخۆ 
كار بكات، بەڵكو لەڕێگای گەورە كۆمپانیاكانی فەرەنساوە 

فەرەنسا لە پڕۆسەی ئاوەدانكردنەوە و 
بەهێزكردنی ژێرخانی ئابووری كوردستان 

بەشدار دەبێت 

  Frederic tissot دكتۆر فرێدرێك تیسۆ
لەهەرێمەكانی ئەفغانس������تان و یوگسلافیای پێش������وو سۆماڵ و هایتی كاریكردووە لە 
2001 بۆ 2005 ڕاوێژكاری وەزیری تەندروستی ئەفغانستان بوو، لەهایتیش ڕاوێژكاری 
وەزیری تەندروس������تی بووە، برنارد كۆشنەر وەزیری كاری دەرەوەی فەرەنسا بڕیاری دا كە 
نوێنەرایەتی فەرەنسا لەهەرێمی كوردستان بكات، برنارد كۆشنەر لەزۆر پۆستی وەزاری 

لەفەرەنسا كاریكردووە، ئێستاكە پۆستی وەزیری كاری دەرەوەی فەرەنسایی پێ دراوە.

بەش������داری لەپڕۆژەكان������ی وەبەرهێنان بكەی������ن، بەتایبەتی 
لەوكەرتانەی كە پێویس������تی بەپێشخس������تن هەیەو فرس������ەتی 
كاری باش������ی هەیە تێی������دا، وەكو پڕۆژەكانی ئ������اوو كارەباو 
كش������توكاڵ، فەرەنسا ڕاس������تەوخۆ و ناڕاستەوخۆ لەپڕۆسەی 
ئاوەدانكردن������ەوەو بەهێزكردنی ژێرخانی ئابووری كوردس������تان 
بەش������دار دەبێت، ئەمەش لەڕێگای گ������ەورە كۆمپانیاكانەوە، 
ئەم بەش������داربوونەش س������ەرجەم عێراق دەگرێت������ەوە، ئارامی 
و س������ەقامگیری سیاس������ی و ئەمنی لەهەرێمی كوردستان 
جێگای ش������انازی و دڵخۆش������ی نییە وەكو فەرەنسا جیاوازی 
هەرێمی كوردس������تان لەگەڵ ناوچە هەرێمەكانی دیكە دیارەو 
لەبەرچاوە، بۆیە حەزدەكەین هەرێمەكانی تریش������ی كوردستان 
بك������ەن بەنموونە بۆ ڕاگرتن������ی ئارامی و ئاس������ایش كە لە 
كۆتایی دا لەبەرژەوەندی خەڵك دەبێت، بەهێزكردنی پرۆسەی 
دیموكراتییەت و پەرەپێدانی ئابووری لە بنیاتنان و پێشخستنی 
ژێرخانی ئابوورییەوە دەست پێ دەكات، ناوچەكانی ناوەڕاست 
و خوارووی عێراقیش پێویس������تە ئەو ڕاستییە بزانن، كە بەبێ 
ئ������ارام بوونی ناوچەكەیان ناكرێت پڕۆس������ەكانی بەهێزكردنی 
ژێرخانی ئابووری و پەرەپێدان������ی دیموكراتییەت پەرەی پێ 
بدرێت ئارامی و س������ەقامگیری بارودۆخەكەی كوردستانیش 
واقیعێك بۆ ئێمەی فەرەنسی دروست دەكات، كە لەدواڕۆژدا 
هەرێمەكە بكەینە پێگەیەكی بەهێز لەپێناو فراوانكردنی كارو 
پڕۆژەو چالاكییەكانمان بۆ س������ەرجەم ناوچەكانی تری عێراق 
كۆمپانیاكانی فەرەنسا لەعێراق وجودیان هەیە، بەڵام بەهۆی 
خراپی بارودۆخەكەی عێراق كاروچالاكییان فراوان نەكردووە، 
دامەزرانی نووسینگەی باڵیۆزخانەی فەرەنسا سەرەتایەكە بۆ 
فراوانكردنی كارو چالاكییەكانیان لەكوردس������تان و یەكەمین 
ئەركیش ڕاكێشان و هێنانی گەورە كۆمپانیاكانی فەرەنسایە 

بۆ كوردستان .
ئەو وڵاتانەی لەجەنگ دەردەچن پەیڕەوكردنی ئەم خاڵانە 
گرنگە تاوەكو بتوانن لە پڕۆس������ەی بنیاتنانەوەو بەهێزكردنی 

ژێرخان سەركەتووبن: 
•دەزگای سەربەخۆی گەورە دامەزرێنرێت و پێشبخرێت، 
وەكو دەزگای وەبەرهێنان، دەزگای دەس������توور داد و یاس������او 

بوارەكانی تری كۆمەڵایەتی و ڕۆشنبیری ...هتد .
•وەبەرهێنەكان و بیزنسمانەكان متمانەیی بۆ دابین بكرێت، 
كەسی وەبەرهێنەرو كۆمپانیاكانیش پێویستییان بە ژینگەیەكی 

وا هەیە بۆ كاركردن كە متمانەیی تێدا بێت ..
•خاڵی س������ێیەم بواردانە بەشێوەیەكی یەكسانانەو دادوەرانە 

بۆ ئەنجامدانی وەبەرهێنان لەلایەن كۆمپانیا بیانییەكانەوە .
•پێویستە ئەو گەش������ەكردن و بەرهەمهێنانەی كە دروست 
دەبێت، بەشێوەیەكی فراوان دابەش������بكرێت بەسەر هاوڵاتییان 
دا، واتە لەپڕۆس������ەی ئابووری زۆرینەی خەڵك بەشدار بێت 
كوردستان لەعێراق دایەو كوردەكان بەشدارن لە ئاوەدانكردنەوەی 

ئەو وڵاتە 

كورد بەشداری ئاوەدانكردنەوەی سیاسی عێراق دەكات 
و فاكتەری ئارامی ئەو وڵاتەیە

 عێراق بەو پێیەی ناوی لەڕیزبەندی پێش������ەوەی وڵاتانی 
گەندەڵكارو ناشەفاف لەجیهاندا هاتووە كاریگەری خراپی ئەو 
ڕەوشە لەس������ەر هەرێمی كوردستانیش هەیە، بەڵام كوردستان 
لەعێراقدای������ەو 58 نوێنەری كورد ل������ە پەرلەمانی ئەو وڵاتە 
هەیەو لەبەغدا س������ەرۆكێكی كورد حوك������م دەكات و وەزارەت 
گرنگیش������ی هەیە، واتە كورد بەش������داری ئاوەدانكردنەوەی 
سیاسی عێراق دەكات و فاكتەری ئارامی ئەو وڵاتەیە، وەكو 

هەموو نەتەوەیەكی تری عێراق .
كوردەكان بەش������ێكی چالاك و بەرپرس������یارن لەپرۆس������ەی 
ئاوەدانكردنەوەی عێراق و ڕۆڵێكی گرنگیان لەبواری سیاسی 

و ئاوەدانكردنەوە هەیە 0
پاراستنی سەقامگیری تەنیا لەناوخۆ نییە بەڵكو پێویستە 
ئ������اگاداری پەیوەندییەكانیش بن لەگەڵ وڵاتانی دراوس������ێ، 
هێرش������ەكەی ئەم دواییە سوپاسی توركیا كێشەیەكی گەورەیە 
بۆ هەرێمی كوردس������تان و، نا س������ەقامگیری ناوچەكە، لەم 
ڕوانگەیەوە گەورەی بەرپرس������انی یەكێتی ئەوروپا دژی ئەو 
هێرش������ە ڕاوەس������تاو لەگەڵ ئەوە نەبوو كە گرفت و كێشەكان 
لەڕێگا چارەسەری سەربازی دەبێت بە پێچەوانەوە لەڕێگای 

گفتوگۆو دانوستانی سیاسی چارەسەر دەبێت .


